
  
  

मनु भाकर ने जीता ओलंपिक में कांस्य पदक

स्रोत: द हिंदू
हाल ही में मनु भाकर ने पेरिस 2024 ओलंपिक में महिलाओं की 10 मीटर एयर पिस्टल स्पर्द्धा में कांस्य पदक (Bronze Medal) जीता।

इस जीत से संबंधित महत्त्वपूर्ण बिंदु:
यह पेरिस 2024 ओलंपिक में भारत का पहला पदक है और लंदन 2012 गेम्स के बाद भारत के लिये निशानेबाज़ी में पहला ओलंपिक पदक है।
हरियाणा के झज्जर की रहने वाली मनु ओलंपिक पदक जीतने वाली पहली भारतीय महिला निशानेबाज़ हैं।
वह पिछले 20 वर्षों में किसी व्यक्तिगत स्पर्द्धा में ओलंपिक फाइनल में पहुँचने वाली पहली महिला निशानेबाज़ भी बनीं।
मनु भाकर ओलंपिक पदक जीतने वाली पाँचवीं भारतीय निशानेबाज़ है,ं उनसे पहले राज्यवर्धन सिंह राठौर (2004 एथेंस), अभिनव बिंद्रा
(2008 बीजिंग), विजय कुमार (2012 लंदन) और गगन नारंग (2012 लंदन) ओलंपिक पदक जीत चुके हैं।

मनु भाकर की अन्य उपलब्धियाँ:
राष्ट्रीय शूटिंग चैंपियनशिप 2017 में, 9 स्वर्ण पदक जीते और 10 मीटर एयर पिस्टल फाइनल में रिकॉर्ड बनाया।
वर्ष 2018 में, राष्ट्रमंडल खेलों (कॉमनवेल्थ गेम्स) में स्वर्ण पदक और मैक्सिको के ग्वाडलजारा में ISSF विश्व कप में महिलाओं की 10 मीटर
एयर पिस्टल में स्वर्ण पदक जीता।
मनु ने एशियन गेम्स (2022), वर्ल्ड चैंपियनशिप, बाकू (2023), एशियन शूटिंग चैंपियनशिप, चांगवोन (2023), विश्व कप, भोपाल
(2023), वर्ल्ड चैंपियनशिप, काहिरा (2022), वर्ल्ड यूनिवर्सिटी गेम्स, चेंगदू (2021) खेल स्पर्द्धाओं में भी पदक जीते हैं।

और पढ़ें: ओलंपिक गेम्स- 2036 की मेज़बानी हेतु भारत की महत्त्वाकांक्षा

